
૧૨૬
ચિત્રદર્શનો
 






વાતાવરણ ભેદી ઉડી રહ્યાં.

ભયંકર તોપોની ભીષણુ ગર્જનાથી

નભોમંડલ ગડગડી ઉઠ્યું.

ચિન્તાચકિત નયને સૌ નિરખતું

કે શું થાય છે, તે શું થશે.

જગતે ન જોયેલું,

પૃથ્વીએ ન પ્રીછેલું,

માનવકથાએ નોંધેલું,

મનુકુલનાં કાવ્યેામાં ન કલ્પેલું,

પ્રચંડ મહાભારત મંડાણું

ભૂગોળની સર્વ મહાપ્રજાઓનું.

જ્વાલામુખીની મહાજ્વાલાનો છેલ્લો ભભૂકો

ભભૂકતો હતો યૂરોપના જગરણમાં,

ત્ય્હારે રાજરાજેન્દ્રનો સન્દેશ આવ્યો,

ને રાજપ્રતિનિધિ મહાસૂબાએ

રાવરાણા ને મહાજનોની

આમન્ત્રી પ્રજામહાસભા યુદ્ધમન્ત્રણાને કાજ.

મહારાજ્યેાની પ્રાચીનમાં પ્રાચીન પાટનગરીમાં

જામી વળી એકદા

એ યુદ્ધમન્ત્રણાની મહાસભા.

ત્ય્હારે ત્હેણે તોડ્યાં ત્હેનાં મહાવ્રત.

સામ્રાજ્યની કટોકટીને વિષમ પ્રસંગે

નિઃશસ્ત્રવાદી તે તપસ્વીએ

